
shrIkRiShNacharitam

ஶ்ரீக்ரு’ஷ்ணசரிதம்

கேதுமாலவாஸிந ஊசு: -
ஆஸீத்து ஶேஷஶயநோ ஜக³தா³ர்த்திஹாரீ

ஸாக்ஷாத்ப்ரதா⁴நபுருஷேஶ்வர ஆதி³தே³வ: ।
ய: ப்ரார்தி²த:ஸுரவரைர்பு⁴வநாவநாய

தஸ்மை நமோ ப⁴க³வதே புருஷோத்தமாய ॥ 1॥
ஜாதோ க³த: பித்ரு’க்³ரு’ஹாத்பிதரௌ விமோக்ஷ்ய

நந்தா³லயம் ஶிஶுதநு:ஸ து நந்த³பத்ந்யா ।
ஸம்லாலித:ஸக்⁴ரு’ணயா ப³ஹுமங்க³ளஶ்ரீ:

ப்ராணப்ரஹாரமகரோத்கில பூதநாயா: ॥ 2॥
பா³லோ ப³ப⁴ஞ்ஜ ஶகடம் ஶயநம் ப்ரகுர்வந்

தை³த்யம் நிபாத்ய மஹத³த்³பு⁴தகம் ச ப்ரு’ஷ்டே² ।
மாத்ரே ப்ரத³ர்ஶ்ய நிஜரூபமலங்க்ரு’தோऽபூ⁴த்³-
க³ர்கே³ண ஸங்கதி²தஸுந்த³ரபா⁴க்³யலக்ஷ்மீ: ॥ 3॥

ஸம்லாலிதோ வ்ரஜஜநைர்நவநீதசௌர:
ஶ்யாமோ மநோஹரவபுர்ம்ரு’து³ல:ஸ பா³ல: ।

பி⁴த்வா ஜகா⁴ஸ த³தி⁴பாத்ரமதீவ த³த்⁴நோ
வ்ரு’க்ஷௌ ப³ப⁴ஞ்ஜ ஜநநீலகு⁴தா³மப³த்³த: ⁴ ॥ 4॥

வ்ரு’ந்தா³வநே ஸ விசரந் ஸஹ வத்ஸகோ³பை-
ர்வத்ஸாஸுரம் ச விநிபாத்ய கபித்த²வ்ரு’க்ஷை: ।

ஸத்³யோ விக்³ரு’ஹ்ய க²ரதுண்ட³புடே ச தோ³ர்ப்⁴யாம்
தை³த்யம் த³தா³ர ஸ ப³கம் த்ரு’ணவத்தடிந்யாம் ॥ 5॥

ஸந்தா⁴ரயம்ஶ்ச ஶிஶுபி⁴ர்ப³ஹுவத்ஸஸங்கா⁴ந்
வேணும் க்வணந்மத³நமோஹநவேஷப்⁴ரு’த்³ய: ।

கோ³பாநகா⁴ஸுரமுகே² ப்ரஹிதாஞ்ஜுகோ³ப
கோ³கோ³பவத்ஸபவபு:ஸ சகார ஸத்³ய: ॥ 6॥

ஶ்ரீக்ரு’ஷ்ணசரிதம்

க்ஷேத்ரஜ்ஞ ஆத்மபுருஷோ ப⁴க³வாநநந்த:
பூர்ண: ப்ரதா⁴நபுருஷேஶ்வர ஆதி³தே³வ: ।

த்⁴ரு’த்வா வபு:ஸ விஹரந்வ்ரஜபா³லகேஷு
ஸம்மோஹயந்விதி⁴மஜோ விசசார க்ரு’ஷ்ண: ॥ 7॥

சிக்ஷேப தே⁴நுகமஸௌ ப³லிநம் ப³லேந
தாலே ப்ரக்³ரு’ஹ்ய ஸஹஸா ப²ணிகாலியாக்²யம் ।

ப³ப்⁴ராம வஹ்நிமபிப³த்³த³நுஜம் ப்ரலம்ப³ம்
ஸத்³யோ ஜகா⁴ந ஸ ப³லீ த்³ரு’ட⁴முஷ்டிநா ச ॥ 8॥

ஸஞ்சாரயந்வ்ரஜவதூ⁴ர்மது⁴ரம் க்வணந் யோ
வேணும் வநே வ்ரஜவதூ⁴நிஜகீ³தகீர்தி: ।

தி³வ்யாம்ப³ராணி ஸ ஜஹார வராங்க³நாநாம்
விப்ராங்க³நாபி⁴ரபி⁴த: க்ரு’தப⁴க்தபோ⁴ஜ: ॥ 9॥

தே³வே ச வர்ஷதி பஶூந்க்ரு’பயா ரிரக்ஷு-
ர்கோ³வர்த⁴நம் ப்ரக்ரு’தபா³ல இவோச்சி²லீந்த்⁴ரம் ।

பி³ப்⁴ரத்³கி³ரிம் ஸ க³ஜராடி³வ கஞ்ஜமேக-
ஹஸ்தே ஶசீபதிவசோபி⁴ரத:ஸ்துதோऽபூ⁴த் ॥ 10॥

நந்த³ம் ஜுகோ³ப வருணாத்ஸ்வஜநாய லோகம்
தி³வ்யம் பரம் ச தமஸோ தி³வி த³ர்ஶயித்வா ।

ஶ்ரீராஸமண்ட³லக³தோ வ்ரஜஸுந்த³ரீணாம்
ரேமே புலிந்த³தடிநீபுலிநேऽங்க³நாபி: ⁴ ॥ 11॥

மாநம் ஹரந்மத³நயௌவநமாநிநீநா-
மந்தர்த³தே⁴ வ்ரஜவதூ⁴நிஜகீ³தகீர்தி: ।

ஸ்ரக்³வீ மநோஹரவபுர்விரஹாதுராணாம்
ஸாக்ஷாத்³த⁴ரிர்மத³நமோஹந ஆவிராஸீத் ॥ 12॥

வ்ரு’ந்தா³வநே ஶப³ரராஜவராங்க³நாபி⁴-
ர்விஷ்ணுர்விபூ⁴திபி⁴ரிவ த்³யுபி⁴ராதி³தே³வ: ।

ரேமே ஸ்துத:ஸுரவரை:ஸ ச ராஸரங்கே³
கேயூரகுண்ட³லகிரீடவிடங்கவேஷ: ॥ 13॥

நந்த³ம் விமோக்ஷ்ய ப²ணிநே ப்ரத³தௌ³ ச மோக்ஷம்

தி³வ்யம் மணிம் ஸ ச ஜஹார ஹ ஶங்க²சூடா³த் ।
கோ³பஸ்துதோ வ்ரு’ஷப⁴ரூபத⁴ரம் ஹ்யரிஷ்டம்

பூ⁴மௌ நிபாத்ய நிஜகா⁴ந கரேண ஶ‍்ரு’ங்கே³ ॥ 14॥
கம்ஸ: பரம் ப⁴யமவாப ச தேந கேஶீ

ஸம்ப்ரேஷித:ஸக⁴நமேக⁴வபு: ப்ரசண்ட:³ ।
உத்ஸ்ரு’ஜ்ய தம் ச தரஸா புநராபதந்தம்

ஶ்ரீபா³ஹுநா முக²க³தேந ஜகா⁴ந க்ரு’ஷ்ண: ॥ 15॥
யோ நாரதே³ந ப³ஹுவர்ணிதபா⁴க்³யலக்ஷ்மீ-
ர்வ்யோமாஸுரோ வ்யஸுரகாரி பரேண யேந ।

அக்ரூரவர்ணிதமஹோத³ய ஆதி³தே³வோ
கோ³பீஜநாதிவிரஹாதுரசித்தசௌர: ॥ 16॥

ஶ்வாப²ல்கயே ஹிதகராய நிஜம் ஸ்வரூப-
மந்தர்த³தே⁴ ஜலசயே ஸ ச த³ர்ஶயித்வா ।

ஸ ப்ராப தத்ர மது²ரோபவநம் பரேஶோ
கோ³பாலகைஶ்ச ஸப³லோ மது²ராம் த³த³ர்ஶ ॥ 17॥

ஸ்வைரம் சரந்மது⁴புரே ரஜகம் நிக்ரு’த்ய
க்ரு’ஷ்ண: ப்ரதா³ய ச வராநத² வாயகாய ।

மாலாக்ரு’தம் ஸமநுகம்ப்ய சகார குப்³ஜா-
ம்ரு’ஜ்வீம் த⁴நுஶ்ச ஸஹஸா நமயந்ப³ப⁴ஞ்ஜ ॥ 18॥

த்³வாரி த்³விபஞ்ச விநிஹத்ய நரேந்த்³ரமல்லௌ
ஹத்வா ப்ரக்³ரு’ஹ்ய விநிபாத்ய ஸ ரங்க³பூ⁴மௌ ।

கம்ஸம் ஹரிஸ்து பிதராவத² மோசயித்வா
ப³ந்தா⁴ந்ந்ரு’பம் புரி சகார மஹோக்³ரஸேநம் ॥ 19॥

நந்த³ம் ப்ரஸாத்³ய ப³ஹுதா³நகரோ யதூ³ம்ஸ்தா-
நாஹூய தர்ப்ய ஸுத⁴நைஶ்ச நிவேத³யித்வா ।

வித்³யாமதீ⁴த்ய ஸ த³தௌ³ ப்ரம்ரு’தம் ஹ்யபத்யம்
க்ரு’த்வா வத⁴ம் த³நுஜபஞ்சஜநஸ்ய க்ரு’ஷ்ண: ॥ 20॥

கோ³பீஜநாந்ஸமநுக்³ரு’ஹ்ய ஸ சோத்³த⁴வேநா-
க்ரூரேண ஹாஸ்திநபுரே த்வத² பாண்டு³புத்ராந் ।

க்ரு’ஷ்ணோ விஜித்ய ப³லிநம் ச ஜராஸுதம் ச

ப⁴ஸ்மீசகார முசகுந்த³த்³ரு’ஶாऽऽத்மகாலம் ॥ 21॥
நிர்மாய சாத்³பு⁴தபுரம் ஸ்தி²தயேऽத்ர க்ரு’ஷ்ணோ

நிந்யே ச குண்டி³நபுராத்கில பீ⁴ஷ்மகந்யாம் ।
புத்ரேண ஶம்ப³ரமரிம் நிஜகா⁴ந சாதா³த்³-
ராஜ்ஞே மணீம் யுதி⁴ விஜித்ய ஸ ரு’க்ஷராஜம் ॥ 22॥

பா⁴மாபதி:ஸ ச ஶிர: ஶதத⁴ந்வநஸ்து
ஹ்ரு’த்வா ஹ்யுவாஹ ஸவிதுஶ்ச ஸுதாம் பரேஶ: ।

ஆவந்த்யராஜதநுஜாம் ஸ ஜஹார க்ரு’ஷ்ண:

ஸத்யாம் ஸ்வயம்வரக்³ரு’ஹே வ்ரு’ஷபா⁴ந்த³மித்வா ॥ 23॥
கைகேயராஜதநுஜாம் ஸ ஜஹார ப⁴த்³ராம்

ஶ்ரீலக்ஷ்மணாமகி²லப⁴த்³ரபதே:ஸுதாம் ச ।
பௌ⁴மம் விஜித்ய ஸப³லம் யுதி⁴ ஶஸ்த்ரஸங்கை⁴-
ர்நிந்யே ச ஷோட³ஶஸஹஸ்ரவராங்க³நாஶ்ச ॥ 24॥

பா⁴மேச்ச²யா ஸுரதரும் ச ஸபா⁴ம் ஸுத⁴ர்மாம்
ஶக்ரம் விஜித்ய ஸ ஜஹார கலத்ரமித்ர: ।

யோ ருக்மிணம் ச நிஜகா⁴ந ப³லேந கோ³ஷ்ட்²யாம்
பா³ணஸ்ய பா³ஹுநிசயம் ஶததா⁴ச்சி²நத்ஸ: ॥ 25॥

தேநோக்³ரஸேநக்ரதவேऽத² ஜக³த்³விஜேதும்
ஸம்ப்ரேஷிதோ நிஜஸுத: கில ஶம்ப³ராரி: ।

யோऽத்ராக³தோ பு⁴வி விஜித்ய ந்ரு’பாந்ஸமஸ்தாந்
ஶ்ரீகேதுமாலபதயே ச நமோऽஸ்து தஸ்மை ॥ 26॥

இதி க³ர்க³ஸம்ஹிதாயாம் விஶ்வஜித்க²ண்டே³ ஏகத்ரிம்ஶாத்⁴யாயாந்தர்க³தம்
கேதுமாலவாஸிபி: ⁴ ப்ரத்³யும்நஸ்ய புரத: கீ³தம் ஶ்ரீக்ரு’ஷ்ணசரிதம் ஸம்பூர்ணம் ।
Garga Samhita, Hayamedhakhanda, Adhaya 55 verses 8-33

Encoded by Vishwas Bhide vrbhide at rediffmail.com http://satsangdhara.net/

Proofread by PSA Easwaran

4 sanskritdocuments.org



ஶ்ரீக்ரு’ஷ்ணசரிதம்

shrIkRiShNacharitam

pdf was typeset on September 17, 2023

Please send corrections to sanskrit@cheerful.com

kRiShNacharitamgargasamhitA.pdf 5


	Document Information
	Document Text
	Document Credits

